
Abstract 

The article is an attempt to study the significance and effect of the 
orientalists ' work pertaining to the subject of Islamic law. It will 
be divided into two different sections. First, the significance and 
positive values of the orientalist's work in the Muslim academia 
world. Second, the negative methodology utilised by the western 
orienta lists and its impact upon the Muslim's understanding of Is
lamic law. 

Pendahuluan 
Tulisan ini membincangkan beberapa perkara penting yang berkaitan secara 
langsung dengan orientalisme. Antara aspek utama yang akan diberikan penumpuan 
adalah; pertama, kepentingan dan kebaikan daripada genre orientaiisme, dan 
keduanya, kesan negatif daripada genre orientalisme terhadap keutuhan ummah 
dengan penekanan utama yang dijuruskan kepada bidang Syariah. 

Kepentingan dan Kebaikan Daripada Genre Orientalisme 
Berasaskan sifat genre orientalisme yang rata-ratanya bersifat anti Islam! dan 
diusahakan oleh sarjana bukan Islam telah menyebabkan sesetengah pihak 

mengambil sikap negatif dan pasif (tidak mempedulikan) dengan menentang keras 
dan menafikan unsur-unsur kebaikan yang te\.""dapat di dalam karya tersebut. 
Malahan terdapat setengah pihak yang menyatakan bahawa sesiapa yang belajar 
daripada golongan orientalis akan dianggap sebagai musuh urnmah Islam, pengikut 
syaitan dan penyambung lidah oriental is yang wajib ditentang keras oleh seluruh 

umat Islam.2 Bahkan mengikut pendapat Wan Mohd. Nor Wan Daud, terdapat 
sejumlah besar dari sarjana Islam sendiri yang telah dijangkiti penyakit 
westophobia; sikap takut dan benci yang tidak rasional terhadap Barat. Pada 
dasarnya, penyakit ini ada:.ah serpihan daripada penyakit akal; xenophobia yang 

menyebabkan pengbidapnya sentiasa takut kepada unsur-unsur luar.3 

Dalam sejarah tradisi keilmuan Islam, kita dapat melihat bagaimana 
kebanyakan sarjana Islam telah memberi respon yang positif terhadap karya bukan 
Islam dengan mengkaji pendapat mereka serta secara teratur telah mengemuka dan 

menjawab kelemahan pendapat tersebut. 4 Apa yang lebih menarik lagi, sifat yang 
prihatin ini tidak terhad kepada karya golongan bukan Islam semata-mata, bahkan 
turut dilakukan terhadap sesama Islam, yang sayangnya telah diresapi dengan sifat 

fanatik dan ta'sub mazhab yang melampau. 5 Usaha ini telah diteruskan 

kemudiannya oleh sarjana Islam era moden ini yang telah menjelaskan sejarah, 

taktik dan kelemahan genre orientalisme ini.6 

Pada masa ini, penerusan kepada kegiatan ilmiah yang bertindak menapis dan 
menjawab sebarang pendapat dan tohmahan buruk musuh Islam dapat dianggap 
sebagai suatu tanggungjawab sarjana Islam yang paling mendesak, khususnya harns 
dilakukan oleh seseorang sarjana Islam yang pernah belajar daripada dunia 

akademik B arat. 7 

Dengan menggunakan pendekatan selektif,8 berhati-hati melalui proses Islam
ization of knowledge9 dan prihatin dengan taktik musuh, kita terpaksa mengakui 
kepentingan yang terdapat daripada karya orientalisme ini, dan sekali gus boleh 
belajar dan mengambil manafaat daripadanya. Tidak keterlaluan kalau dikatakan 
bahawa unsur-unsur kebaikan ini sesetengabnya telah diambil semangatnya dari 

tamadun keilmuaan umat Islam lO yang sayangnya telah dilupakan pula oleh umat 
Islam sendiri. Antaranya: 

(1) Bentuk kajian yang bersifat terbuka dan bebas dari sifat fanatik kepada 
seseorang tokoh tertentu. Dalam kerangka keilmuan Barat, tidak ada sesesiapa 
pun yang boleh dianggap sebagai maksum, serba sempurna dan tidak boleh 
dikritik pendapatnya, walaupun ianya seorang tokoh yang terkemuka 11 Dalam 
soal ini , boleh dilihat bagaimana seseorang sarjana oriental is begitu kritikal 
sekali terhadap sesuatu pendapat sarjana lain, termasuklah pendapat sesama 
mereka sendiri. Sebagai contohnya, banyak dari pendapat Joseph Schacht yang 
dikemukakan di dalam bukunya, The Origins of Muhammadan Jurisprudence 

telah dikritik hebat oleh sarjana orientalis lain seperti Wael HallaqP Antara 
contoh yang lain adalah tindakan M. Watt yang menolak pendapat Theodor 
Noldeke yang mengatakan Rasulullah telah terkena penyakit gila babi. 
Menurutnya, sekiranya Rasulullah tidak normal, tidak akan ada orang yang 
akan tertarik dengan ajaran Islam semasa hayatnya Katanya: "epilepsy leads to 
physical and mental degeneration, and there are no signs of that in 
Muhammad; on the contrary he was clearly in full possession of his faculties 
to the end of his life."13 Hasilnya, semangat keilmuan yang sentiasa 
berkembang dan mementingkan sifat kritikal dan kreativiti secara positifnya 
terns hidup di dalam kerangka keilmuan Barat. 
(2) Bentuk kajian yang menekankan persoalan sumber yang berautoriti di 
dalam penelitian terhadap sesuatu fenomena yang timbul di dalam persoalan 
agama Oi dalam kerangka pendekatan historicisme,14 kajian terhadap sesuatu 
objek kajian yang bernpa tokoh dan peristiwa sejarah perlu dibuat melalui 
beberapa kaedah yang agak ketat. Pertama, menghadkan sesuatu kajian 
terhadap bahan sumber yang tertentu dan kedapatan. Kajian terhadap sumber 
primer ini akan diteliti dengan begitu rapi untuk memastikan kebenarannya,15 
yang kemudiannya bakal dianalisis untuk mengetahui pendapat sebenar yang 
dipegang oleh seseorang sarjana.16 Keduanya, kajian yang mendalam terhadap 
sesuatu objek boleh diketahui dengan menggunakan kajian pensejarahan yang 
mengkaji asal usul sesuatu objek yang kemudiannya akan memudahkan 
seseorang pengkaji mengetahui sebab dan faktor utama sesuatu perkara itu 
munculP 
(3) Bentuk kajian yang menggunakan pendekatan fenomenologi (ethno meth
odology) yang mengkaji sesuatu objek dari kaca mata penganut objek yang 
dikaji. ls Oalam pendekatan ini, pe~ahaman terhadap sesuatu pegangan 
keagamaan hanya boleh dibuat dengan cara memasuki alam fikiran masyarakat 
yang dikaji untuk mengetahui sebab utama sesuatu perlakuan yang berkait 
dengan nilai-nilai keagamaan yang diamalkan oleh penganutnya. 19 Maksudnya, 
kajian ini terpaksa mengambilkira soalluaran dan dalaman (spiritual) yang 
menjadi pendorong kepada sesuatu tindakan. Oalam soal ini, banyak sarjana 
luar yang cuba untuk mengkaji Islam telah terkeliru kerana bergantung kepada 
sumber yang diberikan oleh sarjana orientalis yang memusuhi Islam. Oleh itu 
sarjana Barat sendiri telah secara jujur menasihati sarjana Islam supaya 
bersikap skeptik terhadap genre orientalisme,20 sebaliknya patut bergantung 
kepada sumber Islam sendiri, seperti yang ditegaskan oleh Boisard dengan 
katanya: "apa yang diyakini oleh umat sendiri lebih penting daripada apa yang 
dikatakan oleh orientalis Barat mengenai ajaran Islam."21 
(4) Bentuk kajian yang mengandungi kaedah analisis gejala sosial yang agak 
baik seperti mana halnya tradisi keilmuan Islam mempunyai kaedah analisis 

teks yang cukup baik terangkum di dalam ilmu U~ul al-Fiqh.22 Berasaskan 
kaedah sains sosial ini telah menyebabkan sesetengah orientalis memberikan 
gambaran yang agak baik terhadap Islam dan merakamkan kepada masyarakat 
akademik dunia tentang peranan yang telah dimainkan oleh Rasulullah s.aw.23 

(5) Bentuk kajian yang kay a dengan unsuf-unsur mekanikal analisis data 
yang dibuat terhadap karya-karya tradisi Islam. Sebagai lanjutan dari 
pengunaan pendekatan bistoricisme dan fenomenologi, sarjana oriental is telah 
berusaha melakukan analisis data terhadap karya-karya klasik umat Islam. 
Antara bahan-bahan yang dimaksudkan ini adalah seperti Index Islamicus, 
Encyclopedia of Islam, Mu 'jam al-Qur'iin dan Sunnah, terjemahan tafsir al
Qur'iin, al-Srrah al-Nabawiyyah dan terjemahan terhadap karya-karya sintesis 

fuqaha' silam.24 Hasilnya, kajian-kajian bentuk ini telah membantu proses 
penyelidikan yang dilakukan oleh seseorang penyelidik termasuklah penyelidik 
Islam sendiri. 
(6) Bentuk kajian ilmiah yang memberi gambaran yang jujur dan positif 
terhadap Islam. Pendapat yang pro-Islam ini sayangnya telah ditenggelami 
dengan pendapat yang anti Islam, sebinggalah terdapat semacam kebiasaan di 
kalangan sarjana Islam yang menganggap semua genre orientalisme adalah anti 

Islam.25 Hal ini berlaku tidak lain kerana mereka benar-benar mengikut disiplin 
kajian ilmiah, yang telah menemukan mereka kepada fakta sebenar berkaitan 
dengan agama Islam. Secara jelas, oriental is dari kategori ini rata-ratanya telah 
tertarik dengan ketokohan Rasulullah s.a.w,z6 berbanding dengan tokoh-tokoh 

dunia yang lain.27 Di samping itu juga, tindakan memberi gambaran positif ini 
timbul kerana mereka merasa tertekan dengan serangan anti agama yang 
dikenakan oleh fahaman sekularisme terhadap agama Kristian,28 berbanding 
dengan ajaran Islam yang lebih bersifat tolenrasi terhadap agama Kristian. 
Keadaan ini juga kemudiannya telah mendorong mereka mengambil sikap 

yang lebih simpati dan mengakui kebenaran ajaran Islam.29 

Kesan Negatif Daripada Genre Orientalisme Terhadap Keutuhan Ummah 
Walaupun begitu, seperti mana yang terkandung di dalam pendekatan Islamization 
of knowledge yang menegaskan keperluan menapis segal a warisan keilmuan Barat 
dengan teliti, hal yang sama juga perlu dilakukan terhadap genre orientalisme. 
Kebanyakan dari pandangan orientalis, khususnya yang menyentuh persoalan 
syariah adalah cukup berbahaya dan perlu diteliti dengan rapi. 

Pada dasarnya keutuhan umat Islam dapat dikesan bersumberkan syariah30 

yang menyebabkan masyarakat Islam telah mendapat kedudukan yang tinggi di sisi 
Allah,3! berbanding dengan umat para nabi terdahulu, yang kemudiannya suatu masa 

dahulu telah mampu membina tamadun kebendaan dan intelektual yang cukup 
tinggi. 

Ringkasnya, sumber utama kekuatan umat32 adalah terletak pada syariah 
anugerah Allah yang secara makronya terbahagi kepada dua bahagian yang utarna, 
Naql{ dan 'Aql[ Berbanding dengan bahagian naql[ yang antara lainnya 
menunjukkan masyarakat manusia terpaksa bergantung kepada wahyu dan garis 
panduan Allah,33 bahagian 'aqlt pula secara jelas menunjukkan bagaimana 
kemampuan akal manusia secara terpimpin telah diakui kewibawaannya di dalam 
berhadapan cengan persoalan hidup.34 

Rasion& kepentingan syariah ini telah menyumbang kepada keutuhan ummah 
Islam semakin jelas apabila pihak orientalis secara terang-terangan telah menyerang 
kewibawaan s;ariah ini dengan begitu hebat sekali, yang dapat dijelaskan dengan 
beberapa pen!dasan: 

Pertama, Syariah adalah berasal daripada sumber yang salah. Pada anggapan 
mereka syariah (al-Qur'an dan al-Sunnah) bukan merupakan wahyu Allah tetapi 
sebaliknya adalah ciptaan fikiran nisbi Rasulullah s.a.w. 35 dan fuqaha' Islam 
berdasarkan pengalaman dan interaksi dengan tarnadun luar.36 Begitu juga mereka 
mendakwa bahawa banyak daripada konsep dan prinsip syariah, jika dilihat kepada 
asal usulnya telah ditiru daripada undang-undang Rom dan Yahudi.37 Atas dasar 
inilah juga menyebabkan orientalis mendakwa Islam adalah pecahan daripada 
mazhab agama Yahudi dan Kristian yang sesat.38 Selain dari pengaruh kedua agama 
ini, kononnya sumber dan prinsip Syariah juga telah ditiru dari tamadun luar yang 
lebih dominan. Sebagai contohnya, mereka mendakwa kononnya konsep ijma' 
diambil sumbemya daripada konsep consensus yang diamalkan oleh masyarakat 
Rom. 39 

Berikutan dari dakwaan ini, selanjutnya mereka mendakwa bahawa syariah 
yang merupakan ciptaan umat Islam adalah tidak bersifat maksum (infallible), uni
versal, fleksibel dan bersesuaian untuk sepanjang zaman. Ia hanya sesuai dijalankan 
pada zaman dahulu bagi masyarakat Timur Tengah semata-mata.40 Oleh sebab itu, 
seandainya ummah Islam menginginkan kemajuan yang sejati, secara jelas mereka 
perlu sama ada: 

1) menolak syariah yang ketinggalan zaman dan menggantikannya dengan 
undang-undang Barat yang kononnya lebih bersifat semasa; 

2) menerima pakai pemahaman keagamaan mengikut dikotomi sekularisme 
yang menganggap agama dan syariah sepatutnya dikhususkan hanya untuk 
tujuan peribadi dan spiritual semata-mata' manakala undang-undang Barat 
patut digunakan untuk perkara yang selain persoalan spiritual; 

3) Syariah perlu diperbaharui seperti mana yang berlaku kepada agama 
Kristian yang menyebabkan lahimya mazhab Protestant, yang menolak dan 



Jumai Syariah, 9:1 [2001} 33-46 

mengubah sama sekali ajaran agama aliran Katolik sehingga kepada 
peringkat ianya telah menjadi suatu agama yang lain. 

Keduanya, mereka berusaha membuktikan dari segi teori dan amalinya, 
kelemahan syariah untuk berhadapan dengan perubahan zaman dan masyarakat. 
Secara berterusan mereka mendakwa bahawa syariah adalah bersifat statik dan tidak 
mampu berkembang untuk menghadapi perubahan zaman. 41 Pendapat ini secara 
jelas berpunca dari kesilapan mereka memahami struktur asas syariah, yang 
mengikut dakwaan mereka berasal dari al-Qur'an dan al-Sunnah yang bersifat 
mutlak dan kekal sehingga kiamat dan tidak boleh diubah. Kepincangan dakwaan 
iQi jelas kelihatan kerana selain dari al-Qur'an dan al-Sunnah, syariah juga terdiri 
dari segi sumbemya, elemen-elemen ijtihad yang dirangka secara sistematik 
menyebabkan ianya mampu berkembang mengikut peredaran masa dan tempat yang 
berbeza.42 

Kelemahan dan sifat statik syariah juga kononnya telah dibuktikan sebagai 
benar berasaskan realiti pintu Ijtihad yang telah ditutup pada abab keempat Hijrah 
dan amalan Taqlid yang mencengkam dunia intelektual Islam.43 Dalam soal ini, 
pada dasarnya mereka telah mengakui bahawa ijtihad telah dijadikan alat utama 
untuk membangun dan menggerakkan syariah berhadapan dengan peredaran 
zaman.44 Tetapi kemudiannya apabila amalan ijtihad telah terhenti, keadaan ini 
telah menyebabkan syariah menjadi statik dan tidak mampu berfungsi seperti yang 

sepatutnya.45 

Dalam segi yang lain pula, mereka mendakwa bahawa walaupun dari segi 
idealisme mampu menghadapi perubahan masyarakat, tetapi dipandang secara 
amali, kemampuannya menjadi terbatas kerana beberapa faktor utama, seperti: 

1) pertentangan yang wujud antara fuqaha' (selaku pentafsir dan penyusun 
syariah) dengan pemerintah yang zalim (selaku penguatkuasa syariah).46 

2) Dominasi pemerintah yang zalim terhadap masyarakat termasuklah 
golongan fuqaha' sendiri yang kerap dilihat mendukung kepimpinan 
pemerintah ini.47 

Ketiga, sarjana orientalis telah bersekongkol secara erat dengan kuasa politik 
Barat di dalam menaja dan menyebarkan fahaman sekularisme ke dalam masyarakat 
dunia, termasuklah dalam bidang pengajian ilmu-ilmu Islam. Fahanlan sekularisme 
ini yang kerap kali diberi nama lain48 dan digambarkan dengan beberapa nisbah 
pemodenan yang baik sedangkan pada dasarnya adalah suatu fahaman yang bersifat 
anti agama.49 Lebih jelas lagi ia adalah suatu anutan yang menafikan kuasa 
ketuhanan mempunyai fungsinya di dalam kehidupan manusia.50 Bahkan fahaman 
ini turut menegaskan bagaimana kesengsaraan dan penderitaan manusia sepanjang 
sejarah adalah disebabkan kerana manusia telah tertipu dengan kuasa ketuhanan, 
yang kerap dijadikan sebagai perisai legitimasi bagi sesuatu institusi masyarakat 
yang menuntut manusia untuk memberikan ketaatan mereka.51 

Berasaskan kesedaran ini pihak Barat, termasuklah sarjana orientalis telah 
menjadikan tanggungjawab dan tugas utama mereka untuk mendakyah dan 
menyebarkan fahaman sekularisme ini kepada seluruh masyarakat dunia.52 Hal ini 
boleh dilihat apabila agenda penjajahan kuasa Barat yang bermatlamatkan untuk 
mendapatkan hasil bumi tanah jajahan, telah turut dijustifikasikan untuk 
membangun dan mentamadunkan masyarakat di sebelah timur agar tidak 
terpengaruh dengan tipu daya agama.53 

Atas kesedaran ini juga kemudiannya beberapa buah pusat pengajian 
orientalisme yang mengkbususkan pengkajian terhadap semua persoalan masyarakat 
timur telah ditubuhkan di Barat. Pusat-pusat pengajian ini yang kebanyakannya 
bergabung dengan beberapa universiti tertua di Eropah54 telah mengadakan 
pengajian ilmu-ilmu keagamaan menggunakan pendekatan bersemangatkan 
sekularisme yang dikenali dengan nama higher criticism. Pendekatan ini pada 
mulanya digunakan untuk membuktikan kesilapan yang terdapat di dalam agama 
Kristian,55 kemudiannya telah turut diperpanjangkan kepada agama Islam. 
Berasaskan pendekatan ini mereka telah cuba membuktikan kesilapan kandungan 
al-Qur' an dan al-Sunnah yang secara pastinya bermotifkan matlamat untuk 
menunjukkan Islam sebagai agama yang salah. 56 Apatah lagi Islam telah 
disamatarafkan dengan agama budaya dunia yang lain, yang terhasil bukannya 
daripada wahyu Allah, tetapi kerana faktor budaya masyarakat setempat.57 

Seperti mana halnya sarjana orientalis era Imperialisme yang menjadi pengkaji 
dan pembekal maklumat yang lengkap tentang masyarakat tanah jajahan kepada 
kuasa penjajah,58 hal yang sama dilakukan oleh golongan orientalis era moden ini 
yang turut membekalkan dan mencadangkan blueprint lengkap tentang bagaimana 
cara untuk terns menguasai umat negara Islam,59 apatah lagi Islam telah dianggap 
sebagai musuh dan ancaman utama kepada blok Barat.60 

Pada masa ini, penyebaran fahaman sekularisme tajaan kuasa Barat masih lagi 
diteruskan yang dilihat telah dijadikan sebagai agenda utama kuasa Barat untuk 
mentamadunkan blok Timur daripada terjerumus ke lembah kemunduran yang 
diakibatkan oleh kepercayaan keagamaan.61 Penyebaran fahaman ini telah dirancang 
dengan rapi menggunakan medium media massa (information technology) untuk 
menghilangkan sensitiviti ummah Islam terhadap ketinggian syariah Allah.62 

Dengan bantuan teknologi maklumat global ini, sebarang bentuk penyelesaian 
masalah yang diamalkan untuk masyarakat Barat dengan segala sifat sekularnya 
baik yang berupa persoalan undang-undang, moral, ekonomi, sosial dan pendidikan 
telah dianggap sebagai penyelesaian terbaik untuk seluruh warga masyarakat dunia. 
Sebagai contohnya, dalam persidangan Fourth World Conference on Woman tajaan 
Pertubuhan Bangsa-bangsa Bersatu yang diadakan di Beijing pada 1995, 
pendekatan Barat yang mengiktirafkan free-sex dan pengguguran kandungan telah 
cuba diketengahkan untuk diterima pakai kepada seluruh negara dunia Gagasan ini 

yang kononnya dibuat atas dasar memberi hak asasi manusia yang sarna antara 
jantina telah membenarkan dan memperluaskan fenomena keruntuhan moral yang 
dialami oleh masyarakat Barat.63 

Di dalam kerangka ini juga kita dapat melihat bagaimana blok Barat telah 
merangka program dan menyelia (order barn dunia) secara tidak langsung agar 
syariah tidak dilaksanakan di kebanyakan dunia Islam. Beberapa contoh boleh 
dikemukakan untuk membuktikan perancangan order baru dunia ini yang 
diusahakan oleh pemerintah umat Islam semasa dengan khidmat nasihat daripada 
blok Barat.64 Antaranya: 

(1) Blok Barat telah mendukung pemerintah Islam agar menentang keras dan 
melabelkan sebarang gerakan Islam semasa yang mempunyai cita-cita 
menegakkan syariah Allah sebagai golongan ekstremis.65 Sebaliknya, 
sebarang program keagamaan yang ditaja oleh pemerintah semasa akan 
dilabelkan pula sebagai berbentuk sederhana (moderate) dan lebih sesuai 
untuk peredaran zaman moden.66 

(2) Memastikan agar mana-mana pemerintah umat Islam yang terkenal zalim 
untuk terns berkuasa dan bakal menindas sebarang usaha yang digerakkan 
oleh gerakan Islam.67 

(3) Mencadangkan dan menasihati pemerintah umat Islam tentang cara terbaik 
untuk menangani tuntutan daripada gerakan Islam. Rahsia khidmat nasihat 
ini telah terbongkar apabila pelajar-pelajar Iran yang telah menduduki 
Kedutaan Amerika Syarikat pada tahun 1979 telah menjumpai beberapa 
dokumen penting tajaan CIA kepada regim Shah Iran tentang metod Islam
ization sebagai cara terbaik menanggani tuntutan gerakan Islam dan seterns 
merendahkan populariti gerakan Islam di kaca mata massa. 68 

(4) Menyebar dan menyakinkan negara umat Islam bahawa neraca kemajuan 
dan pemodenan sarna ada dalarn bidang material dan spiritual yang paling 
betul dan baik adalah mengikut acuan sekular-materialistik-sensist Barat. 
Manakala sebarang usaha untuk menjalankan syariah Allah akan dianggap 
sebagai ketinggalan zaman, boleh menimbulkan huru hara dan bakal 
menyebabkan kemunduran kemanusiaan. Bahkan globalisasi yang kerap 
diperkatakan dewasa ini adalah sebenarnya usaha pensejagatan nilai-nilai 
sekular Barat ke seluruh dunia.69 

(5) Lanjutan daripada propaganda globalisasi ini juga telah diwartakan melalui 
saluran teknologi maklumat dunia bahawa semua produk Barat adalah 
maju, moden, bermutu dan berperikemanusian. Hasilnya, di zaman pasca 
kemerdekaan (neo-Kolonialisme) blok Barat telah berjaya meneruskan 
penjajahan ke atas negara umat Islam dengan senjata yang baru, 
penguasaan ekonomi global. Hal ini telah ditegaskan oleh Hassan 
Langgulung dengan; 

"Sistem Barat ini di mana ada segala-galanya telah memandang 
negara-negara dan dunia lain tidak lebih dari pasar-pasar besar yang 
siap untuk membeli barangnya. Sistem ini telah merubah dunia-dunia 
lain sekadar sebagai bangsa-bangsa pengguna yang akan menurut 
telunjuknya, sehingga bila negara-negara tadi menjadi merdeka dan 
dimerdekakan, sebenarnya dari praktiknya negara-negara tadi hanya 
memperolehi bendera dan lagu kebangsaan, sedangkan segi-segi 
kehidupan yang lain seperti ekonomi, kebudayaan, bahasa, pemikiran, 
keseniaan dan lain-lain masih tetap menurut cara Barat.,,70 

(6) Mengembar-gemburkan isu-isu lapuk dan menghidupkan kembali bibit
bibit perpecahan yang sering memecahbelahkan perpaduan umat Islam. 
Antaranya adalah bagaimana persaudaraan mazhab Sunni dan Syi 'ah yang 
telah 71 dan sedang diusahakan 72 adalah mustahil untuk dilakukan kerana 
beberapa sebab utama, seperti perbezaan tentang konsep Imamah dan 
Sahabat. Bibit perpecahan ini yang suatu masa dahulu menjadi barah utama 
yang menghalang perpaduan ummah dan telah cuba dihapuskan oleh 
kebanyakan reformis Islam,73 telah dihidupkan kembali sama ada di dalam 
perbincangan akademik ataupun masyarakat awam.74 

Kesimpulan 
Di dalam usaha untuk membangunkan kegiatan keilmuan Islam, kita perlu belajar 
dari tamadun intelektual Islam silam yang mengamalkan pendekatan sintesis 
(terima, teliti, tapis dan ubahsuai). Pendekatan ini akan mendorong kita untuk 
meneliti dan mempelajari dengan rapi mana-mana hasil genre orientalisme ciptaan 
Barat. Kebanyakan kandungan genre ini yang terbasil daripada semangat "reason
science-progress" ciptaan Barat yang memang mempunyai nilai akademik yang 
tinggi. Namun begitu, ianya perlu ditapis dengan cukup rapi memandangkan genre 
ini adalah merupakan buah yang terhasil daripada tamadun yang anti agama dan 
secara kbususnya percikan daripada sifat sekular-materialistik-sensist ini secara jelas 
telah terjelma daripada pandangan sinis mereka terbadap syariah Allah. 

